
2 TESALONAIKA
Pol kivuu kipihac wé vong yuu
e

la vO tibii Tesalonaika

1 A, Pol, xen Sailas yuu Timoti, xen kivuu
kiyang ga v6 xam Tesalonaika wé xam vOng i
vin Yesu ge. Xam tu il Mag Anutu yuu Apumtau
Yesu Kilisi xe pyap.

2 Mag Anutu yuu Apumtau Yesu Kilisi yuu i
vong xam do6 vac vizid niviha di vong kiyang
malehe i hivun xam x0n.

Pol pimil Anutu

3 Xam lige, xe nilom kidu xe om xe pimil
Anutu én xam tiyi buc vihati. Moép tige mop
bbébac, én vong vinén wé xam vong ge diyép
x€kizéc di vO levac tiyi buc vihati, di xam toto
Xémyaa mi vin lecma non, di mop xémyaa vin
lecén tige divd levac vac xam mahigun tiyi buc
vihati. 4 Mégem xe yong xam lém v0 levac vac
konglegesen viyang viyang ge béga én xe nébé
xomxo vong viyin yuu myaviné levac vo xam lec
wé xam vong i vin ge, lécom xam le xékizéc ta
di kilé viyin di h6m véng vinén wé xam vong ge
x0n pilihi.

Anutu yaxén il ya mép bobac

5 Xam mi le xékizéc ta vac vong vinén, om
xam mop bége nél xam kitong én nébé Anutu
yaxén xam ya mop bobac, om gwébaga xam ko
viyin levac én wé xam tu Anutu nue ge, lécom

viyin tige ob vong xam v0 niviha tiyi wé xam ob
la d6 vac Anutu ben lag puuné ge. 6 Di Anutu
ob vbng moép bébac ngwe hix6n béga bé ob
vOng myaviwen nipaén vo he wé vong viyin vo
xam ge, 7 di ob v6 viyin vél én xam, di ob vong
il x6n do seac vél vo buc timuén wé Apumtau
Yesu hixdn angela xékizéc wé i vong ge obéc sea
ben lag puuné di lop mi lam le seac ge. He ob
lam hix6n ngwax mahelac levac, 8 di ob vong
myaviwen nipaén vé xomxo wé lungén Anutu
gee hixon he wé v0 ninya kitu vo il Apumtau
Yesu xolac gee. 9 Om he ob k6 myaviwen nipaén
béga bé Apumtau obéc ngiloo he la vél tevabané
én 1 manon hixon xékizéc levac yuu xéseac wé
i vong ge, om he ob la d6 vac nipaén luta léc
luta 10 v6 buc timuén wé Kilisi obéc lop mi 16m
ge. VO buc tige xomxo wé vong i vin di tu i nue
gee vihati ob nél Yesu 1é vo levac di pimil i hixén
Xéyaa niviha yang. Mégem xam éno ob vong
bége én xam voOng i vin Anutu kiyang wé xe nél
v6 xam ilage.

Pol kitaa vo Anutu lec tibii Tesalonaika

11Xe xov0 én xe nébé xe nél xolac v xam ilage
di xam vong i vin. Mégem xe kitaa vo il Mag
Anutu tiyi buc vihati béga bé i ngidu xam x6n
én xam tu xomxo niviha tiyi wé xam ob vOng
mop yuu yuac niviha vihati wé Anutu tyuc xam
én néb xam ob vong ge. Di xe kitaa vO Anutu
béga bé i ngidu xam x6n ya xékizéc wé i vong ge
édéc xam vong mop niviha vihati i tiyi wé xam
néb xam ob vong ge, di xam vong yuac vihati
weé xam vOng én wé xam vOng i vin Yesu ge i

diyép niviha. 12 Xe kitaa bége én xe néb mop wé
xXam vOng ge i vong il lig Apumtau Yesu 1é i vo
levac, di Yesu i vong xam lém i v0 levac éno. Il
Mag Anutu hix6n Apumtau Yesu Kilisi obéc vong
bége ya vizid niviha wé yuu vong ge.

2

Kiyang lec xomxo nipaén kehe nén wé ob tu
levac ge

1 Xam lige, a ob nél kitong vd xam lec buc wé
Apumtau Yesu obéc vena di kituc il xon mi il la
vO 1 ge. Om xe nél kitong vO xam béga én xe
nébé 2 xomxo ya ob val nél kiyang kityooén vo
xam én nébé buc wé Apumtau ob vena lec ge val
pyap. He ya nél i tiyi xocbé plopete kityooén mi
nél ge, di he ya nél ya xovoén wé heche va vong
ge, di he ya so én he nébé xe kivuu kiyang tibége
vac kipihac. Om xam obéc ngd kiyang kityooén
tige ge od xam nildom i o 1éc vo viyin di xam vong
i vin kiyang tibége lutibed 1ém. 3 Le i 1éc vong i
vin kiyang yuu mop kityooén wé xomxo ob nél
vO xam ge 1ém, én buc tige obéc seb lam tax
1ém. Nge, xomxo tibeac hiwocén ob pwoo Anutu
kiyang vac di v0 nimi v6 Anutu, di xomxo nipaén
kehe nén ob val le seac tax, nang déc Apumtau
ob vena timuén. Xomxo nipaén kehe non tige wé
Anutu ob vong ila do vac Seten ben. 4 Léc xomxo
nipaén tyo ob val le seac 1¢, 1éc vong vevac vo

Anutu noén di anutu baba wé xomxo vaci vinoo
ge hixdn susu ngibua vihati yang, di ob yong ici

va 1é én nébé i tu levac di luu susu ngibua vél.

Om ob la vac Anutu xumac ngibua di la do di
kityoo xomxo én nébé, “A ga a Anutu tyo méga.”

STlage wé a loc d6 hixdon xam ge od a nél kiyang
tiga kitong vdo xam. Méd xam lungén kiyang tige
tii vac nang, me? 6 Lécom xam xXovd én Xxam
nébé gwébaga xomxo ngwe le vac xomxo nipaén
tyo nén mop x6n én néb i lamén i ma, léc ob
lam le seac vO buc timuén wé Anutu vinoo vo
i ge. 7Xomxo nipaén kehe non tyo valén gén
ma, lécom gwébaga i vong yuac nipaén wé pwoo
Anutu kiyang vac ge mi do xopacén. Médéc obéc
buc timuén ge od xomxo ngwe wé le vac i x6n
ge obéc titéc la vél, 8 méd ge wé xomxo nipaén
kehe non tyo ob lam le seac. Nang déc Apumtau
Yesu ob hi i yib ya myakilohé wé lam vac mya
ge. Apumtau ob lam le seac hixdn xéseac wé i
vong ge, di ob hi xomxo nipaén tige v6 nipaén
ya xékizéc wé i vong ge. 9 Lécom buc wé xomxo
nipaén kehe nodn tyo obéc val ge od obéc val
hixon xékizéc wé Seten vong ge, om ob vong
yuac levac hixon do levac wé kityooén ge viyang
viyang, 10 di ob vong moép nipaén wé kityooén
ge vihati én néb i kityoo xomxo wé ob la do vac
nipaén luta ge. Xomxo tigee xéyaa obéc vin lec
Anutu kiyang nén ge od Anutu ob v0 he vél én he
nén nipaén, 1éc he vo nimi vé om Anutu ob kitya
he vél. 11 Mégem Anutu ob vOng xékizéc wé
kityooén ge vO he én néb he i vong 1 vin kiyang
kityooén. 12 Mégem he vihati wé o vong i vin
kiyang non 1ém di xéyaa vin lec mop nipaén ge,
Anutu ob nél he nén nipaén kitong di vong he la
do vac nipaén luta 1éc luta.

Anutu vinoo xam pyap én néb ob vo xam vél
én ném nipaén

13 Xam lige, Apumtau xéyaa vin lec xam, di xe
nilom kidu xe om xe pimil Anutu én xam tiyi buc
vihati, én mugén ilage Anutu vinoo xam én néb
ob v0 xam vél én xam ném nipaén. Om vO xam
vél ya yuac wé Myakiloh6 Ngibua vong ge hix6n
mop vong vinén wé xam vOng ge, én xam vOng
ivin i kiyang non. 14 Mégem Anutu néb ob tung
xam la d6 vac xéseac weé il Apumtau Yesu Kilisi
vOng ge, om didii xam pyap ya xolac niviha wé
xe nél vd xam ge. 15 Mégem xam lige, xe nél vo
xam béga bé xam le xékizéc di hom kiyang n6n
weé xe nél vd xam vac myam di kivuu vac kipihac
ge x0n pilihi di timu vo.

16 11 Apumtau Yesu Kilisi yuu Mag Anutu, yuu
Xéyaa vin lec il om vong vizid niviha vo il én
néb ob ngidu il x6n di vong il nildéd i vO viyin
maén luta léc luta. Di yuu ngidu il x6n om il do
bin ndén niviha wé yuu ob véng vo il timuén ge.
17 Mégem xe kitaa vd Anutu én xe nébé i ngidu
xam x6n di vong xékizéc vo xam édéc xam vong
yuac wé niviha ge ya di nél kiyang wé niviha ge
vihati.

3

Xam kitaa vo Anutu bé i ngidu xe xon

1 Xam lige, a ob nél kiyang ngwe hixén béga
bé xam kitaa vO Anutu bé i ngidu xe x06n én
Apumtau kiyang i loc vac vigwe viyang viyang
ge lutibed di i vo levac i tiyi xocbhé v0 levac vac
xam mahigun ge. 2 Di xam kitaa vO Anutu bé i

v0 xe vél én tibii nipaén wé mi vong mop nipaén
ge vigé, én xam Xov0 én xam nébé xomxo tibeac
o0 vOng i vin Anutu lém.

3 Léc Apumtau ob pwoo vya vac di sea il 1ém.
Nge, ob vong xam le xékizéc di viac xam, én
Seten i 0 vong xam vO0 nipaén 1ém. 4 Apumtau
vOng xovoén vO xe lec xam, om Xxe X0ov0 en xe
nébé gwébaga xam ditimu vOo mop vihati wé xe
vOng vO xam ge, di Xe Xov0 én xe nébé timuén ge
xam ob vong mop bégee i tii vac nang. > Om xe
kitaa vO Apumtau béga bé i vOng xovoén niviha
v0 Xam én xam vyac Xov0 bé Anutu xéyaa vin
lec xam, di xam xov0 bé Kilisi le xékizéc di kilé
viyin.

Xomxo vihati i vong yuac

6 Xam lige, xe tu Apumtau Yesu Kilisi manoén di
nél vo xam béga bé xam kol xam mi doé teva én
lime vong vinén wé mi vd ni maén én he yuac
kibun ga, én he o vOng i tiyi wé Xe nél vo xam
ilage 1ém. 7 En xacxam va xov0 pyap béga bé
xam ob tup v mop wé xe vong ge, én buc wé xe
loc d6 hix6n xam ilage od xe 0 do vidaaén di yuac
ma lém, 8 di xe o k6 yaén ti vO xam pileva lém.
Nge, xe vong yuac bisnis tiyi vidiién yuu bucén
vihati én xe néb xe ob k6 mone lec di kisuu xe
Xom yaén vO xam léc xa, om xe vong yuac levac
én xe néb xe ob vOng viyin v6 Xxam én susu yaén
lém. 9 Xe vong yuac bége, lécom xam xov0 én
xXam nébé xe tu xam ném levac om xe tiyi wé xe
ob nél bé xam vOng xe xom yaén pileva. Méléc
xe 0 nél bége vo xam 1ém, én xe néb xe ob hilung
mop niviha wé xam ob timu v ge vo xam. 100m

tiyl buc vihati wé xe d6 hixdon xam ge od xe nél
vO xam béga én nébé, “Xomxo ti obéc néb ob
xeedd pileva di yuac i ma ge od xam o léc vong
yaén vo0 i lém. Toto vigé i vOng yuac lec, 1éc ya.”

11 Xe nél kiyang tibége vO xam én xe ngod wé
xam ya doé vidaaén di o vong yuac ti 1ém. Nge,
xXam ngena tibeac lec xomxo mangwe yuac weé
he vbng ge, di xacxam va ge Xxam 0 vOng yuac
wé xam ob tulec yaén ge 1ém. 12 Mégem xe viac
kiyang vo he wé mi do vidaaén ge di nél xékizéc
lec Apumtau Yesu Kilisi 1é béga bé he 1 do niviha
di vong yuac én tulec yaén.

13 Xam lige, xam nim i o 1éc ma lec mop wé
xam ob vong niviha vdé xomxo ge 1ém, 14 di
xomxo ti obéc vbd ninya kitu vo kiyang wé xe
kivuu vac kipihac tiga ge od xam xov0 Xomxo tyo
di kol xam mi do teva én i, én i Xov0 nén soén di
niiyoc éni. 15Lécom xam o léc wé i xoché tibii
wé vong vevac vo xam ge ti lém. Nge, xam weé i
xocbé xam lime méci ti, di viac kiyang v0 i én i
X0VO0.

Kiyang viwen timuén

16 Apumtau vaci wé kiyang malehe kehe ge i
vOng xam nilém i vé malehe lec i tiyi buc vihati,
buc viyin hix6n buc niviha. Apumtau i do hixén
Xam vihati.

17 A, Pol, a kivuu kiyang tiga ya vigég di a nél
vidiién vO0 xam. A mi kivuu kiyang di

mi nél vidiién vo xam vac kipihac vihati wé a
kivuu ge. Mo6p wé a vong ge yép bége.

18 Vizid niviha weé il néd Apumtau Yesu Kilisi
vOng ge iloc do hixdn xam vihati.

